
Saafando est un tournoi soninké qui s’occupe a l’organisations des jeunes vacanciers et les jeunes villageoises.

Pour régroupé et montrer les talents des jeunes sportif est ce qui ont l’embitions de football karankoise.

Pour faire develloper certains embition au futur des jeunes dans le cercle de kayes .

Le lac-saafando tourne autour des quelques communes rurales, comme :

· La commune de colimbinné a diombokhou.

· La commune de kouloun a gopéla.

· La commune de goumèra a guidimakha.

· La commune de khousané a guidimakha.

· La commune de maréna a diombokhou.

· La Commune de gory a gopéla.
Saafando est le notre.

Régroupons tous pour guider le saafando.

Saafando est le votre.
- XOODA KATTE KE SINMAYE N GA GIRI SERE BE YA
A gemudindaana nd’a  sigindindaana : 
ken ni maarenme /Condi Tunkara ya. 
Nan bogu kurukula deben ŋa , ken gaa jonboxu ɲiiɲanqoten kanma , 
a gaa xoolinbinne xoole n xanne ŋa.
XOODA KATTE KE JOPPE MOXO:

An naa tu ke waale be faayi sikki lenki koota ke, ke waale be faayi taaxunu lenki.

A wa wurunu yoorindanu yogo ya noxon ŋa.

A gaa yaalana debu yogonu do me naxan ŋa.

Ke xooda katte waale n wa saqa siine su , bire be sanjan gollu n ga naa dangi, xooda katte xoore a do meefirindi xoore ke be ga ɲaana saabu ya na lemunu ndo maxanbaanu ndo fonnanxayu naxan ŋa n’i tintondi me ya.

Gelli: Jonboxu renmu ndo Goppela renmu ndo Gidimaxa renmu a do seero renmu ŋa.

A do nan kafi sooninkan lenmu nsu kafumante ŋa .
N’a koyi nan ti debu ku su yan xawa ke xooda katte waale noxon di, xoyi: sooninkan debu – xaasunkan debu – a do banbaran debu ndo fulan debu, a su yan xawa xooda katte ke di, a su yan baana waale ke noxon di. Sooninko nti: “ Sere nta balla i yaaxen wanqini t’a karante ni !”

Soobe n d’i kama nafa – joote n safaare ni soobe ndo n’an haqiren toxu du di !

“ Na yinme n toxu kanmu ndi kanme nta juwunu !”
XOODA KATTE KE SIINA FANA:

An naa tu ke xooda katte siina fana nd’a wutundi ta- fana a ɲa nan gemu xasu fillandi noxon ya yi siine 2004. 

A taaxu maareyugo ke yinme ya toxon wa nan ti “ Condi Tunkara waale”. Ken falle meeɲiyu yogonu do menwallu yogonu ga dangi xooda ke yinmankan xooron duuru ndo me naxan ŋa , i xosa waale ke toxon yilla n’a kurunbankaaxundi n’a bogu maarenme Condi Tunkara waale nwa na toxo kurunba saxundi a ya nan ti : 
“ Saafando xaare n feddalenmun waale” digandefonde yaaxe kanma o naa ti: 
“ Saafando waale – Saafando xooda katte”.
An naa tu kundu ya ni ke waale do ke xooda katte ga ware taa di kuudo nan katu kaarankon xiidifatana xirisu ndo lemunu.

Kaarankon waale – kurukulankon waale – jonboxukon waale – sooninkara waale – saafando waale.
Xoy’o ga da koni moxo be ya nan ti waale ke joppe siine 2004 – ya.

A taa fana ke noxon wa debu n fo gabu nda du wari a noxon ŋa , xoyi : jonboxu debu – goppela debu – a do gidimaxa debu .
Ke waale ga taaxu soro beeu jon ŋa , a taa- fana kun ni : maarenme 
Laaji Adama si – maarenme Yusubi siisoxo – maarenme Jaabe kulubali – 
marenme Buuba konaate. A do nan kafi maarenmu tananu.
Saafando yinme wure ni manni ya ?

Tuwaano xooro ndo xirisi xooro nda koyi nan ti “ Saafando” ni xaara xoora tuyinte ya yi , a gaa kurukula jonboxu.

A toxo ke linŋoye nd’a faranfaroyen saabu da, i xos’a wutu n’a saxu ke xooda katte waalen ŋa nan ti : “ Saafando xooda katte – Saafando waale” i d’a toxon saxu xaara xoore ke ya yi.

Sooninko yogonu wa tini ti : Saahando .
XOODA KATTE KE SINMAYU:

Sinmayu xoto beeni do hanniye xoto beeni ga ke xooda katte waale 

n sinmayu noxon di ken ni na lemunu ndo maxanbaanu ndo fonnanxayun tintondi me ya ku beenu siino n g’a wutu gelli siino segi ya nan dag’a wara siino tanmi do karago ya , i da ke hanniye wutu gell’a siina fana nd’a joppe taa- fana ŋa.

N xa fo be ga ni xoy’a siina fillandi nd’a katundi taa- fillandi ŋa , i d’a siinan haqun yilla n’a koyi nan ti jaaxa ku beenu siino n ga kun kanma 

I xaa raawa roono xooda katte ke noxon ŋa, xoyi n’a wutu ku beenu siino n ga dangi ken wan an dag’a wara ma tanpille siine ya, a do fo be ga ken kanma kun su raawa roono xooda katte ke noxon ŋa n’i sigiranu koyi.

Kundu ya ni , ken d’i moxo su saafando feddalenmu nd’a golliɲalenmu n wa maarenmu nsu tuyindini ta yin an ti xooda katte ke fonlaqen wuɲinte ni beesu kaane fo wo fo ya g’a mulla an xooda katti sappa nd’a xooda katti fedde n na sanda kita nan setu kanmu ndi kaara xooda kattu noxon di , an nan xawa du xaayana nan kiɲe ke xooda katti fedde yinmankon ŋa.

An ke maarenyugo sinmaye xoore yogo w’an maxa xooda katte n kanma duruxoto an na ke “ saafando faabandi jewoye di – saafando do faasande nan xawa sooninkan lenmu” bawo sinmaye be ga ni : sange ndo soobe ya na doome. “ Sange nta soobe kabana – Soobe xa ra nta sange kabana”

N xa sooninko n ti : “ Soobe n d’i kama nafa” .
KOROSINDE: 
O ga na misaale wutu duna ke noxon di, waalu xooru ku beenu g’a noxon ŋa .

An naa tu a su joppe fonne fonne ya m’i gaa riini senbe kita moxosiri nan saage na sanda xoorun kita nan setu kanmu ndi, ken falle nan li ɲa dindi xoorun ŋa, xoy’o ga na misaale wutu gelli kun waalu xooro kanma :

- Duna su waale xoore.

· Fatanbinnira su waale xoore. (afiriki waale xoore)

· Fatanxullira su waale xoore. (oroopu waale xoore)

· Eroopu meefirindi xoore n waale.(league de champion europe)
· Fatanbinnira meefirindi waale.(league de championafricain)
· Faransi meefirinde n waale.(championant de france)
· Esipaaňi meefirinde n waale.(leagua de spagne)
· Itali meefirinde n waale. (championant italien)
· Angilateeri meefirinde n waale.(championant d’anglatere)
· Porutugaali meefirinde n waale.

· Holaandi meefirinde n waale.

· Beresili meefirinde n waale.

· Asiya meefirinde n waale.
· Maali jamaane n xooda katte waale.
· Maali jamaane meefirindi waale.
Nan kafi sangi xoore yuruwante ke be ga duna ke noxon di, i gaa ti n’a da ti : 
“ Olenpiki sange” .

O ga na misaale wutu ke sanga xoore kanma o wa walla nan ti ke sange da sanda xoore kita duna ke noxon di.

I da koyi nan ti: ke sange joppe gelli siine 1894.

Sere be ga ňa saabu ya n’a joppa n’a riiti  ken ni “Baaron piyeeri kuberti”

A ken ga ɲa saabu ya na ke kafo xoore taaxundi, i gaa ken xilli ti: 

( Comité International Olympique – C.I.O ) ken wure ni ti : 

( kafo xoore ke be taaxunte nga olenpiki sannge xanne maxa).

An naa tu ke sinmaye do ke kafo taaxu maana ni kuudo nan katu na duna sangu xooru ndo duna fataxaayayu nd’a fataxaayaano xooron bagandi n’i tu nan saage n’i koyi duna su ya kuudo beesu n’i wari.

An naa tu i sinmaye ni ke yi.

O ga da fo be kita olenpiki sange n xibaarun kanma o da ke muurunde noxon di.
N’a koyi xadi nan ti : fataxaayaye ni yonkin sahan ya yi.

· Fataxaayaye ni butten ya yi.

· Butte ya na xoodan katta.

· Warijaxe ni toŋun ya yi.

· Soobe nd’i kama nafa.

· Sange nta soobe kabana.

· Soobe nta sange kabana.

· Xor’o n sanga o n soyi.

· Xor’o n soyi o n sanga.

· Soye yan fasu butte ŋa.

· Sere be ga soron soyindini , a yan fasu ke be ga soron wuyindini.
· O na me mugu xanne yi.

· O na me ku haqira sire.

· Duna ke ni wuccen kaa ya yi.

· Duna ke feti duume kaa yi.

· Lenki renmu ya ni xunbene xirisun ŋa.

· Yirigi renme waaga renme, gasanbe ya ni lellanliŋe ŋa.
Xooda kattu beeni ga ɲa:

O naa ti taare tare , o naa saage o naa ti taare taare.
Deenandunbe nd’i daraja n wa ji noxon di ken ni “ Saahando xooda katte ya”.

Ke xooda katte joppeye do saasa naxa a da siina gabu baga na waxati gabu dangindi na koota gabu wari.

Wujuune terende wujuunu filli terende a su joppene ti tan- wuta bane ke ya yi.
TABLEAU : 

PROGRAMME DE FOOT TOURNOI LAC SAAFANDO.
	Saafando xooda katte
	Siine 2004

	Saafando xooda katte 
	Siine 2005

	Saafando xooda katte 
	Siine 2006

	Saafando xooda katte 
	Siine 2007

	Saafando xooda katte 
	Siine 2008

	Saafando xooda katte 
	Siine 2009 










Saafando siina fana n xooda katte- siine 2004: 
ke katunde noxon di debu n fo gabe yan li xooda katte ke ya kun ga ni: Kurukula – Gaabu – Kaabate – ɲaamiga . sooninko nti fo gabe n su na joppana fillo ya. N’a koyi maarenmu wa nan ti ke siina fana katunde ɲi debu naxati ya xoy’o ga d’i koni moxo be ya nan dangi.  N xa fo be ga ni xoyi waalen beran ŋa , an naa tu : Kurukula do Kaabate ya nda me kita waalen beran kanma kurukula debe noxon ŋa.

Xa fo be ga ni xoyi waale nwa ken toxi kurukulankon maxa. 
O naa ti saafando ren- fana saare kurukula yinme debe noxon ya yi. 

O naa ti : “ Kurukula 2004”.
Xooda kattu me gemundu siine 2004.
Debe.          Debe.               X. haqu.         Katundira.



	Kurukula 
	Gaabu 
	1 – 1 
	ɲaamiga.

	Kaabate 
	Gaabu 
	3 – 0 
	Kurukula. 

	Kurukula 
	ɲaamiga 
	0 – 0 
	Kaabate.

	Gaabu
	ɲaamiga 
	-     - 
	Kaabate. 

	Kurukula 
	Kaabate 
	2 – 1 
	Gaabu. 


Waale xoore n bera xoore siine 2004.
Debu beenu ga da me gemundi  Xd.haqu.      Katundira.
	Kurukula. 
	Kaabate. 
	3 – 0 
	Kurukula.


Xooda kataano misaalu ndo xooda kataano xooro.
Sigira xoore.                   Toxo ndo janmu.            A bogu debe.

	Xooda kataano misaale ni:
	Mahamadu kanuute.
	Kaabate jonboxu

	Xooda rondaano misaale :
	Foodiye Musa jara.
	Gaabu gopela.

	Jala korosindaano misaale:
	Hamadi siisoxo.
	Kurukula jonboxu.

	Yirigi siine ke noxon di  hooda haqu beeni ga katti:
	Ken ni kattundu ɲeri (7) ya.
	Xooda haqe be ga ro jala ndi ke ni : (13).


Xooda katte n sanjaane liŋo – Hari n’o gemundi waaga xallen ŋa.





- Saafando siina fillandi n xooda katte – siine 2005: 
ke xooda katte fillandi katunde n dabari nan gemu xasu sikkandi noxon ŋa siine 2005.
A ken xa katunde noxon di debi kurunbo sikki yan li nan li kafi debu naxati xasu ku beenu ga da siina fana n katunde dabari, I da me wari ɲaxa ke noxon ŋa kun ga ni xoyi: Kanamaaxunu – Taaxutalla – Ganmeera .

Ken ya ni debu beeni ga ri ke siina fillandi katunde noxon di ku ni : 
Kurukula – Gaabu -  Kaabate –Kanamaaxunu – Taaxutalla – Ganmeera.
Ken ya ni ke siina fillandi xooda kattu noxon wa ku debu su d’i sigiranu koyi n’i sigan d’i daraja xooron koyi.
N xa fo be ga ni xoyi waalen beran, an naa tu Kurukula do Gaabu ya nda me kita bera xooren kanma kurukula xooda katira xooren kanma.
An naa tu kurukula ya nda waalen wutu xadi , ken ga ni : saafando ren-fillandi yinmansiyen ŋa.

Waale n ga bogu debe ke ya a toxi non ya yi, ken ya ni o naa ti: “Kurukula 2005”.
Xooda katti sappanu.
Sappa fana (A)    Sappa fillandi (B) 


	Kaabate.
	Taaxutalla.

	Tafasiriga.
	Kanamaaxunu.

	Ganmeera.
	


Xooda kattu me gemundu siine 2005.
Debe                  Debe           Xd.haqu        Katundira.
	kanamaaxunu
	Gaabu 
	0 – 0 
	Kurukula.

	Kurukula 
	Kaabate 
	1 – 0 
	Gaabu.

	Tafasiriga 
	Ganmeera 
	2 – 1 
	Kaabate.

	Kanamaaxunu 
	Taaxutalla 
	3 – 3 
	Kurukula.

	Kurukula 
	Ganmeera 
	1 – 1 
	Kanamaaxunu.

	Tafasiriga 
	Kaabate 
	0 – 1 
	Kanamaaxunu.

	Kurukula 
	Tafasiriga 
	2 – 2 
	Kanamaaxunu.

	Taaxutalla 
	Gaabu 
	0 – 3 
	Kaabate.

	Kaabate 
	Ganmeera 
	1 – 1 
	Tafasiriga.


Waale tugunne beralenme ( Demi-finale).
Debu           Debu                   Xd.haqu        Katundira.
	Gaabu 
	Tafasiriga 
	- - - - 
	Ganmeera.

	Kurukula 
	Kanamaaxunu 
	2 – 1 
	Taaxutalla.


Waale xoore n bera xoore siine 2005.

Debe           Debe                             Xd.haqu       Katundira.
	Kurukula 
	Gaabu goppela.
	1 - 1
	Taaxutalla 



Xooda kattaano misaalu ndo xooda kataano xooro.
Sigira.                   Toxo ndo janmu       A bogu debe.


	Jalan korosindaano misaale ni :
	Iburehima kulubali.
	Gaabu goppela.

	Yirigi siine ke noxon di kattundu tanmi do fillo yan ɲa ( 12 ).
	I da koyi nan ti : tanpille do xoodanu ɲeri yan lo jalanu noxon di. (27).
	


Xooda katte n sanjaane linŋo – Hari n’o gemundi waaga xallen ŋa.







Saafando siina sikkandi n xooda katte siine – 2006: 
Ke siine xooda katten ɲa nan gemu xasu naxatandi n fillon ya siine 2006.

A ken ya ni katundi taa- sikkandi ŋa saafando waale xoore kanma.

O naa tu ke katunde xa noxon di “ Saahando xooda katte n daraja xoore n wa kanma nan sanqi katta sooninkara debixooro nd’a debi tugunnu ŋa” bawo siine su g’a di xooda katti fedde kurunba yogo wa funtini nan li sigi ke bera xoore kanma, o naa ti ken ni tare xoore yi saafando danŋa.

O ga naa korosindi o wa walla nan ti ke siina sikkandi noxon wa xooda katti sappanu n gabo moxosiri ken noxon di o wa feddi kurunbo tana walla ke bera xa kanma kun debi kurunbo ni : 
Diyaala – Xerisinŋaane – Bannaya – Jalaane .
Ke siine jaman gaboyen saabu da, saafando waale nda debi gabe kita xooda katte n killen kanma kun debu ni : Kurukula – Gaabu – Kaabate – Diyaala – Xerisinŋaane – Jalaane – Bannaya – Taaxutalla .
Ke siine xooda katte n xoto moxosiri xoy’a ga newo moxo be ya , n’a saxu xooda katti feddu ku gaboyun kanma.

Ken ya ni debu beeni ga da me kita waalen beran kanma kun ni: Gaabu do Diyaala ya yi.

N xa fo be ga ni xoyi waalen wa gaabunko nda waalen futu ke siine noxon di, diyaala kuralenmu nda waalen banbu n’a yoogo yoogo, ken ga ɲa “ Saafando deena sikkandi ŋa” o naa ti : Hawuru Diyaala ya nda saafando ren- sikkandi wutu ke siine noxon di kurukula xooda katira xooren ŋa. O naa ti : “ Hawuru Diyaala 2006”.
Xooda katti sappanu:
Sappa fana (A)    Sappa fillandi (B)



	Kanamaaxunu 
	Jalaane.

	Kurukula 
	Xerisinŋaane.

	Bannaya 
	Ganmeera.

	Gaabu 
	


Xooda kattu me gemundu siine2006:

Debu                  Ddebu                 Xd.haqu       Katundiraanu.

	Kaabate 
	Kanamaaxunu 
	3 – 0 
	Kurukulla.

	Kurukulla 
	Gaabu 
	0 – 1 
	Diyaala.

	Bannaya 
	Kanamaaxunu 
	2 – 1 
	Kaabate.

	Kurukula 
	Kaabate 
	1 – 0 
	Ganmeera.

	Gaabu 
	Bannaya 
	1 – 2 
	Kaabate.

	Kanamaaxunu 
	Kurukulla 
	-     - 
	Jallaane.

	Kaabate 
	Gaabu 
	0 – 2 
	Xerisinŋaane.

	Kurukulla 
	Bannaya 
	0 – 1
	Jallaane.

	Bannaya 
	Kaabate 
	-     - 
	Jallaane.

	Gaabu 
	Kanamaaxunu 
	-     - 
	Diyaala.

	Jallaane 
	Xerisinŋaane 
	2 – 2 
	Gaabu.

	Ganmeera 
	Diyaala 
	1 – 2 
	Kurukula.

	Jallaane 
	Diyaala 
	0 – 1 
	Kanamaaxunu.

	Xerisinŋaane 
	Ganmeera 
	3 – 2 
	Kurukulla.

	Ganmeera 
	Jallaane 
	0 – 0 
	Bannaya.

	Xerisinŋaane 
	Diyaala 
	1 – 0 
	Gaabu.


Waale tugunne beralenme kanma:
Debu                  Debu                     Xd.haqu.        Katundiraanu.

	Gaabu 
	Xerisinŋaane 
	2 – 0 
	Jallaane.

	Diyaala 
	Bannaya 
	2 – 0 
	Gaabu.


Waale xoore n bera xoore kanma:
Debe                   Debe                      Xd.haqu        Katundira.

	Gaabu Goppela.
	 Hawuru Diyaala.
	0 – 1 
	Kurukula.


Xooda kattaano misaalu ndo xooda kataano xooro n bera :
Sigira                 Toxo ndo janmu    A bogu noqu.

	Katundaano misaale ni :
	Jibirilu Si.
	Nan bogu Hawuru diyaala.

	Xooda rondaano misaale ni :
	Dawuuda kulubali. 
	Nan bogu Gaabu goppela.

	Jalan korosindaano misaale ni :
	Abulayi Jara.
	Nan bogu Hawuru diyaala.


	
	
	Yirigi siine ke xooda katte nsu gemu (19) ya.

	
	
	Xooda haqe be ga ro jala ndi ke ni : (33) ya.


Xooda katte n sanjaane linŋo – Hari n’o gemundi waaga xallen ŋa.








- Saafando siina naxatandi n xooda kattu siine – 2007:

Ke katundi naxatandi katunde ɲa nan gemu fedde ke yinmansiyen ya yi, ken ga gemu xasu fana n tanmu do karagon ŋa siine 2007.
An ga n’a faayi moxosiri an wa tuunu nan ti daraja xoore wa xooda katten wa bawo debu n fo gabu yan li sigi bera ke kanma n’a koyi nan t’i kun xa wa yere xerexerntaaxu di ku beenu ga ni xooda katte n xannaano xooron ŋa.

Korosinde yinme yaaxe maxa fo be ga ni xoyi jonboxu debi xooro n fo gabe ya kun da me ɲi xooda katte ke beran kanma.
Ken ya ni debu beeni ga seede ke waale xooda katten wa ke siine noxon di siine 2007, kun ni: Saabusire sanballa – Bannaya – Ganmeera – Jalaane – Kurukula – Gaabu – Gumeera – Diyaala.

N maarenmu o ga naa korosindi korosindi moxo sire kanma o wa tuunu nan ti ke siine do siina sikkandi ke me ma demu nan li fina, n’a saxu mani kanma ?
O ga na’a faayi doome o wa tuunu nan ti debu  kurunbo yogonu ya n’i ga ri waale ke beran kanma nan lid u wari, i siina fana yinme ya i do waalen xosa daga kun debu filli ni : Hawuru diyaala do Saabusire sanballa.
Ke siine wa ɲaana nke yinme danŋa xaranŋunde do misaale yi saafando xooda katte ke kanma n’a saxu a kanma n ke yinme ga da fo be wari 
a noxon ŋa korosinde yinme killen kanma, bawo nke yinme da xooda katu a noxon wa ke siine ya.

Ken ya ni o naa ti ke siine waalen beran kanma debu filli ya nda me kita waale xoore ke beran kanma kun ga ni : “ Saabusire sanballa xooda kataano n fedde be toxon ga ni ti : Nanmansaane saabusire – i kun do Bannaya kuralenmu yan gemu waalen bera xooren kanma siine- 2007 – Gaabu goppela xooda katira xoore be toxon ga ni: Maama sarange xooda katira.”  Jaman gaben yan bogu nan giri debun fo gabun wa nan li ke waale ňaxa xooren beran kanma.
Fo be ga ni xoyi waale darajante ke ya, a toxi nanmansaanu toore nd’i jonge kanma ken ga ni: Saabusire Sanballa kuralenmu tooren ŋa. 
iku ɲa nda waalen wutu nan taaxu tunkaaxun tooren kanma, an naa tu xooda katte ke linŋo moxosiri xoyi jalanu n ga yonke moxo be ya, xooda kataano ndo sonqo, faayindaano ndo sooxo, korosindaano ndo guugande. An naa tu ke ɲaxa linŋo moxosiri.
Ken ya ni o naa ti: Saabusire do waalen daga – Nanmansaanu ndo waalen dag’i kaara.

Waale ke wutte n dangi falle i saage na debu ku beenu su ga ɲi xooda katte ke noxon di, i d’a su xiri na ke waale sewoye nd’a ɲaxan ɲaxalli doome, ken falle nelle nwa  

i da beesu geesu katta i xooda katira xoore ke ya na maarenmaaxun xooda katte katu non ŋa. 
I da soninkara suugaana xoore yogo xiri bera xoore ke kanma ken ga ni 
“ Laasana Janna jallo” a d’i leganjaalo yan li na ke bera wundu.

O naa ti harisa “ Saabusire nanmansaanu siine 2007.” 
Xooda katti sappanu:

Sappa fana (A)  Sappa fillandi (B)

	Saabusire.
	Gaabu.







Xooda kattu me gemundu siine 2007.
Debu.            Debu.            Xd.haqu.  Katundiraanu.
























Waale tugunne beralenme kanma :
Debe           Debe           Xd.haqu                                         katundiraanu.




Waale xoore n bera xooren kanma:
Debe           Debe           Xd.haqu                                       Katundira.


Xooda kattu n misaalu ndo xooda kattaano xooro.
Sigira              Toxo ndo janmu     A bogu dingira.











Xooda katte n sanjaane linŋo – Hari n’o gemundi waaga xallen ŋa.













	YINMANKE :
	LAJI ADAMA SI SAWANE
	GAABU GOPPELA















































Ku soron yan sigi ke siine noxon ŋa na saafando xooda katte nd’a waale yaaxa gemundi n’a sigindi tonte n kanma.





- Saafando siina karagandi n xooda kattu siine 2008:
Ke siine xooda katte ɲa nan gemu xasu naxatandi kaabu ya yi siine 2008.

Ke siina kundu saafando waale n w’o xibaarini nan ti xooda katti feddu kurunbo tananu funti ke waale beran kanma, i gaa mulla nan l’i sigiranu koyi sooninkara xooda katte noxon di , kun debu ni : Goori goppela – Faalaya – Maarenna jonboxu – Xuulu goppela.

 Ku debu yan li xoyi debi kurunbo yirigi siine ke noxon ŋa.
N xa , o ga naa faayindi o wa walla nan ti ke siine xa jaman gabo moxosiri n’a saxu debun liye nd’i duruxotoyen kanma ke waale bera xooren kanma. 
Debu beeni ga ri ke siine xooda katte ke ya kun ni: Kurukula – Kaabate – Jalaane – Gaabu – Saabusire sanballa – Maarenna jonboxu – Goori – Faalaya – Gumeera – Xuulu – Bannaya.

Ke siine debu n daga sigi ma debu tanmi do fillo ya yi.
An naa tu ke siine waalen beran kanma xooda katti sappa xooro filli ya nda me gemundi bera xoore ke waalen kanma kun ga ni : Saabusire sanballa nanmansaanu ndo Kaabate kuralenmu – Jalaane xooda katira xooren ŋa ken ga ni  sooninkara yugu saake n xooda katiran ŋa, ken ga ni : “ Mahamadu Laamini daraame xooda katira jalaane” Kaabate da xoodanu filli rondi jala noxn di, Saabusire nanmansaanu nda xooda baane rondi jala noxon di. 
Kaabatinkon ya nda ke siine deenandunbe banbu d’an dag’i kaara.
Ken ya ni o naa ti: taare taare ke siine waale n da killi kurunba n’i jontenŋa Kaabate deben ŋa jonboxu ɲiiɲanqote kanma.
Ken noxon di o naa ti : “ Kaabate siine 2008.” 
XOODA KATTI SAPPANU :

· Sappa fana : Kurukula – Goori – Jalaane – Saabusire.

· Sappa fillandi: Xuulu – Gaabu – Bannaya – Kaabate. 

· Sappa sikkandi : Maarenna – Faalaya – Gumeera .
SAPPA FANA N XOODA KATTU : A
	DEBU: 
	KOOTANU: 
	XOODA KATIRAANU: 













SAPPA FILLANDI N XOODA KATTU: B














SAPPA SIKKANDI N XOODA KATTU : C











Xooda kattu me gemundu siine 2008.
Debu.               Debu.          Xd.haqu.         Xooda katiranu.

	Kurukulla 
	Goori 
	3 – 3 
	Kurukulla xooda katira.

	Jallaane 
	Saabusire 
	0 – 0 
	Bannaya xooda katira. 

	Xuulu 
	Gaabu 
	0 – 0 
	Goori  goppela xooda katira. 

	Bannaya 
	Kaabate 
	0 – 1 
	Saabusire xooda katira. 

	Jallaane 
	Goori 
	2 – 1 
	Gaabu –Maama sarange. xdk

	Gaabu 
	Bannaya 
	0 – 0 
	Jallaane – M.lamine xooda kt.

	Saabusire 
	Kurukula 
	2 – 1 
	Kaabate xooda katira. 

	Kaabate 
	Xuulu 
	1 – 2 
	Kurukulla xooda katira. 

	Saabusire 
	Goori 
	1 – 3 
	Kaabate xooda katira. 

	Kaabate 
	Gaabu 
	0 – 2 
	Xuulu xooda katira. 

	Kurukulla 
	Jallaane 
	0 – 1 
	Bannaya xooda katira. 

	Bannaya 
	Xuulu 
	0 – 0 
	Gaabu-Maama S. xd ktr.

	Maarenna 
	Faalaya 
	0 – 1 
	Gumeera xooda katira. 

	Gumeera 
	Maarenna 
	0 – 1 
	Faalaya xooda katira. 

	Faalaya 
	Gumeera 
	0 – 0 
	Maarenna jonboxu. Xd ktr


Naxadun kattundu n xooda :

Debu                Debu             Xd.haqu           Katundi dubu.

	Jallaane 
	Xuulu 
	1 – 0 
	Kaabate xooda katira.



	Faalaya 
	Kaabate 
	0 – 3 
	Gaabu-M.S xoodakatira.



Waale tugunne beralenme n xooda kattu :
Debu               Debu             Xd.haqu           Katundiraanu.
	Jallaane 
	Kaabate 
	1 – 2 
	Saabusire xooda katira.

	Gaabu 
	Saabusire 
	0 – 1 
	Kaabate xooda katira.


Waale xoore n bera xoore kanma :
Debe                 Debe             Xd.haqu           waale n xooda katira xoore.
	Kaabate 
	Saabusire 
	2 – 1 
	Jallaane xooda katira. Ml dr.


Xooda kattu misaalu ndo xooda kattaano xooro:

Sigira          Toxo ndo janmu   A bogu debe



	Xooda rondaano misaale ni : 
	Seyidu Sawaane.
	Nan bogu gaabu goppela.

	Jalan korosindaano misaale ni :
	Maxan Baccili. 
	Nan bogu kaabate jonboxu.

	Korosindu :
	Ke siine noxon di xooda katte ke korosindu yanbe moxosiri, ken ya ni n’a koyi nan ti yirigi xooda katte xoodanu beeni ga kati a wa telle ma katta tanpille do xooda kattu filli ya (22).
	

	N’a koyi nan tif o be xa ga ni xoyi xoodanu beenu ga ro jalanu noxon di ken xa wa telle sigi ma katta tanjikke do xoodanu ɲeri ya (37).

	
	


Xooda katte n sanjaane linŋo – Hari n’o gemundi waaga xallen ŋa.





- Saafando siina tunmundi n xooda kattu siine- 2009: 

Yirigi xooda katte ke xa joppe xasu naxatandi noxon ya di siine-2009.

N’a koyi nan ti debi kurunbo filli ri ke siine noxon wa kun ga ni: gidimaxa –                  do Moxoyaafara deben ŋa ken ga jonboxu ɲiiɲanqoten kanma.

N xa digandefonde yaaxe maxa nan ti debu ku beeni ga ri yerun wa kun debu baanu yan li yirigi na ke xooda katte sanda segendi n’a yanba moxosiri katta sooninkara do xaaso do mande do fulaadu.
N’a koyi xadi nan ti debi xooro filli yan d’i yinmun taaxu me ya ke xooda waalen beran kanma, kun ni: Jalaane do Kurukula, i d’i yinmun taaxu me ya “ Maama sarange xooda katiran ya – Gaabu goppela”.
O naa tu nan ti waale nd’i jonteŋa i faabanka fana ŋa nan daga tuuma raxe muuru               i jaatigi xasun maxa.

Ken ya ni saafando waale n ga da deena kurunba be saara kurukula ya nda xoorondi yirigi n’a sorogo n’a neene n’a yoogo yoogo kanmu ndi .

Ken ya ni harisa o naa ti xadi xadi : “ Kurukula siine – 2009”.
Xooda katti sappanu :

Sappa fana (A)     Sappa fillandi (B)  Sappa sikkandi (C )   Sappa naxatandi(D)

	Xuulu.
	Kurukulla.
	Bannaya.
	Moxoyaafara.







Xooda kattu me gemundu siine 2009.

Debu.          Debu.          Xd.haqu.    Katundiraanu.



	Xuulu 
	Lupuru 
	1 – 1 
	Hawuru diyaala xooda katira.



	Goori 
	Xuulu 
	1 – 3 
	Xerisinŋaane xooda katira.



	Xuulu 
	Jallaane 
	0 – 1 
	Kaabate xooda katira.



	ɲaamiga 
	Saabusire 
	2 – 0 
	Tafasiriga xooda katira. 



	Kurukulla 
	Saabusire 
	1 – 0 
	Tafasiriga xooda katira. 



	ɲaamiga
	Gumeera 
	-     - 
	Kurukulla xooda katira. 



	Bannaya 
	Faalaya 
	2 – 0 
	Jallaane xooda katira.



	Xerisinŋaaane 
	Bannaya 
	1 – 1 
	Xuulu xooda katira.



	Xerisinŋaane 
	Faalaya 
	-     - 
	Gumeera xooda katira. 



	Gaabu 
	Moxoyaafara 
	0 – 1 
	ɲaamiga xooda katira. 



	Gaabu 
	H. diyaala
	1 – 0 
	Moxoyaafara xooda katira.



	Kaabate 
	Gaabu 
	1 – 0 
	Jallaane xooda katira. 
Mahamadu lamini daraame.


Naxadun kattunde n xooda kattu :

Debu           Debu             Xd.haqu             Katundiraanu.



	Kurukulla 
	Xuulu 
	0 – 1 
	Bannaya xooda katira.



	Kaabate 
	Bannaya 
	1 – 2 
	Kurukulla xooda katira.


Waale tugunne beralenme kanma :

Debu.         Debu.                  Xd.haqu .                Katundiraanu.



	Kurukulla 
	Bannaya 
	2 – 0 
	Saabusire xooda katira.


Waale xoore n bera xoore kanma :
Debe           Debe                  Xd.haqu                  Katundira.


Xooda kattaano misaalu ndo xooda kattaano xooro :
Sigira.                  Toxo ndo janmu.   A bogu noqu.





	Jalan korosindaano misaale ni : 
	Condi Tunkara 
	Nan bogu kurukulla jonboxu.
	



	Ke siine me ma demu nan li fina saafando beran kanma, n’a saxu xooda haqu ber o jalanu noxon di n’i yonko ken wa telle tankarage do xoodanu sikki ya (53).

O raawa tini taare taare, ke ni sewoye xoore yi.
	
	
	


Xooda katte n sanjaane siro, hari n’o gemundi waaga xallen ŋa.



Xirinde ndo gansinde:

O maarenmu xaranŋaano xooro duruxotonto.

Xa kun beenu ga da saafando – saahando kaahiti derun xara n’i faamu.

Xa da korosindi gabe wari xooda katte ke sinmayu nd’a haqiralaanu noxon di na korosindi gabe wari maarenyugo ke duruxotoye nd’a haqirala ke noxon wa moxosiri.

Saafando g’o ku beenu danŋa kunpa yi , o nan xaw’a tuunu nan ti golli duuro feti ke golle ya , sange n ya ni sange ke d’i soobe n ga doome.

Sinmaye n ya ni sinmaye ke be do falla faayiye ndo tintoye n ga doome.

Beesu wa tu xa nan ti fataxaayaye ni yonkin sahan ya yi, yonkin saha 
n ga noqu be beesu na non sagatana jewoyen ya di.

Digamaano nda ko nan ti: “ Watti gemunde nan fasu watti jaarande yi” 
- ke xooda katte be faayi ke a w’o sinmayun fuutunu n’i tintondi bire be o ga naa jagandi o yinmenu haqiralaanu noxon di o wa walla nan ti duna da ku xooda katti sappa xooro ku beenu faayi duna su raqen di lenki kootanu ku ya mani xan sigi saafando gaa ranta riini kun xawansa koota yogo yi ?

O naa tu duna ke ni yille ka ya yi, a nta toxini yaaxa baane kanma, 

a yillankupene ya waxatinu noxon di.

O sun an kafi o na me deema o na ku haqira sire o na me wara killi siren kanma, 
o nan dunŋe me danŋa kafonu ku noxon di, o na beesu sigira daraja yanbandi 
a maxa, n’a tu xadi nan ti sigira wa beesu ya ke duna noxon di .
Sere su ga duna ke di sinmaye siita yogo w’an maxa an ga raawa koota yogo hanmi jaarana ta yi ŋalintaaxu ke noxon di, ken ga ňaana an bonsonŋu nd’an taaxalenmu nd’a maarenmu nsu danŋa dunŋaare do yaaxe fo yi lenki do xunbene do waaga.
Xooda katte ndo fataxaayaye – wuruye – yillankupaye – fanqeye – meefirinde – kanpiye. Ku su ni sangun ya yi , sangu ku beeni do soobe 
n ga doome.

Yonkin sahanu ya ni , ku beenu do hadamarenmaaxun tangaye n ga doome, na hadamarenmaaxun wundu nan saage n’a geesu katta soobe ndo duruxotoye n killen ŋa.
DEBU BEENU GA DA WAALE WUTU :

An naa tu ku siino tunmi danginto debu yogonu warijaxun xooro moxosiri, 
I da waalen wutu n’i sigiranu koyi xooda kattu ku noxon ŋa.

O n’i maama moxosiri nan saage nan ti taare taare- ke bire waaga waaga do siina gabe.  Kun debu toxonu n faayi ku:

Saafando waale xooren wutaano:
DEBU:                         Saafando                      SIINE                           XOODA KATIRA
	KRUKULA 
	WAALE 
	SIINE 2004
	KURUKULA XOODA KATIRA













Ku debu ya ni saafando renmu xoorondaano nd’a wutaano nd’a banbaano ŋa ku siino tunmi danginto noxon ŋa, ken ya ni harisa o naa ti hari na saafando deni kaane.
Hari na saafando wundu xadi , n’a yanba yanba kanmu di katta duna tattu naxati su ya gelli kinbakka ma kinxenna delli saaheli ma banbuxu.

Saafando ri o su ya danŋa , o ku kaaranko , o ku lemunu , o ku xaralenmu.

Xor’o n’o kittun kini me ya o nan daga doome , o nan giri doome , o nan sigi doome.
In ke ni saafa – an ke ni saafa – a ke ni saafa – o ku ni saafa – xa ku ni saafa – o ku ni saafando xooda kattaano ɲa – o ku ni saahando xaayandaano ya yi – o ku ni kaara renmun ya yi – jonboxunke –goppelanke – gidimaxanke – seeronke – soonikara renmu – yirigi renmu – waaga renmu – waaga dankunda o naa saafari doome.
DEBI XOORO BEENI GA DA WAALEN FUTU:

DEBU                         BAGANDINDAANO        SIINE                   XOODA KATIRA
	KAABATE 
	KURUKULA 
	SIINE 2004 
	KURUKULA XOODA KATIRA.













Xaransuuge :  ☼Saafando xooda katte☼
 « Saafando »

Xor’o na saafando saafa.

Xor’o na saafando faasa.

Saafando ri oku ya da.

Oku jonboxu renmu.

Oku goppela renmu.

Oku gidimaxa renmu.
Xa d’o neene, xa d’o gemundi.

Oku ni lemunu ya yi.

Oku ni saaxe do faabe.

Oku ni lemunu ya yi.

Oku ni sunpu baane ya yi.

Oku ni maarenbaanu ya yi.

Oku ga naa giri doome.

O ga naa taaxu doome.

Meenu naa ɲaxalli d’o batte.

O ga naa saxu doome.

O ga naa taaxu doome.

O ga naa sigi doome.

Saaxasiru n’o yoogo yoogo.

Banbansiru n’o wutu kanmu ndi.

Lendunjaaxasiru n’o banabu.

I n’o banbu baane baane.

I n’o banbu fillo fillo.

Koran kanma taaxaano n’o gemundi.

I n’o gemundi ti yillin muude.

I n’o gemundi ti suuman muude.

Kaara yaxaru n’o gemundi ti tigan booto.

Xooda katte n sanjaane ni waalen ya.

Deben xirisi xooro xa lella.

Deben maxanban xooro xa sunka.

Alimaaminu ndo debigumu xa do golle.

Xa d’o deema ti duwaawu.

Oku gaa telle kuren ŋa.

Oku gaa telle faabaren kuren ŋa.

Oku gaa telle xayen ŋa.
Faabaren xaayen ŋa.

Saafando waale xooren bera.

Saafando kuru xooren ber aya ni.

Saafando xooda katte ya ni.

Yugu nan bogu keeta !

Yugusiru nan bogu beran kanma.

Yaxaru nan sigi lenki !

Laahidu gumu nan sigi ke bera kanma.

Maxanbaanu n na minna yi?

Lenki xeyi wutaano na minna yi?

Xusunnu nan suugu ke bera kanma.

Xunbane saaxasiru n’i xannu katu.
Xumaaru n’i xanliŋun katu.

Sondonxayu nan yonke fonne.

Tunbaaru n’i sigan wutu ke bera kanma.

Yinkolla siginto nan jimi fonne.

Xaranŋaano nan xara ke bera kanma.

Sondonmu n naa fuuti fonne.

Oku yonki ni ke waale ya yi.

Oku yaaxe ndo waale: jala wolla sella.
Yugu na minna yi ?

Jonbutunke soxoodu na minna yi ?

Yugu na minna yi?

Goppesi deeno na minna yi?

Yugun lo minna yi?

Gidenmaxa sigi sollu na minna yi?
Xoro n’o kittun kini me ya .

O nan daga doome.

Oku ya ni faabe, oku ya ni saaxe.
O ga naa saage katta kaanu ŋa.

Deenandunbu naa sewo.

Deenandunbu ndo waale.

Gidimaxa deeno ndo waale.

Goppe deeno ndo waale.

Jonboxu deeno ndo waale.

Deeno ndo waalen daga lenki.

Taare taare xooda kataano.

ke bire waaga waaga do siina gabe.

Taare taare, o gaa riini.

Taare taare, o gaa wurunu.

Taare taare, o gaa saagene.

Ke ni taare xoore yi maxanbaanu da.

Xa m’o wari yaa ba kaaranko ?

Xa m’o mugu yaa ba tuŋaaranko ?

Baaba lemunu n raawa fii da !

Sooninkara renmu n raawa fii da.

Saafando renmu n raawa fii da.

Kaara renmu n raawa fii da.

Oku ga naa giri lenki !

Yugu n naa ti yaxaru !

Lemunu n naa ti xirisu !

Jaaxa afiriki renmu n raawa fii da.

Saafando xooda kataano n raawa fii da.

Xa nawaari, xa nawaari.

Soxonjanbu nan nawaari.

Lanbanxannu xubaare.

Ee ! sanba toori baane killen koy’in wa.
Saafando killi xoore.

Xoolinbinne killen koy’in ŋa.

Jonboxu killen koy’in ŋa.

Kurukulla kille na minna yi ?

Dooro do maagi kille na minna ya?

Saafando ni xaara xoore.

Sooninkara xaare.

Kaara xaare.

Saafando – saahando.

Oku lemunu do waalen daga.

Hari n’o gemundi saafando lemunu.

Hari n’o koyi me yi saahando maxanbaanu.

Xa na haqe tox’in da saafando xirisu.

Nke ya ni goppela deena ŋa.

Siikundanke – saawane kundanke.

Baakande toxora – kanda xasen toxora.

Xooda katte n sanjaane n siro.

Xooda katte n sanjaane liŋo.

Hari n’o gemundi waaga xallen ŋa.

Safandaana xa renme- xa xoxone- xa menjanŋe xaralenma.

Aliyu gundo si sawaane – gaabu goppela.
XA MAARENME YA NI 

                                                                          
ALIYU GUNDO SI SAWAANE.
(00223) 76-05-02-33

Aliousy2000@yahoo.fr 

aliyou@hotmail.live 

alious@skype.com 



TOURNOI LAC SAAFANDO

* ساهاندو الدوري *
TOURNOI LAC SAAFANDO

- المؤسس والمخترع لهذا الكأس :
مؤسسها: فهو الأخ \ شيوندي تونكارا – من مدينة كوروكولا بمنطقة جونمبوقو جانب نهر لأسود * قوليمبيني *

كأس حوض ساهاندو أو (سافاندو) 
إنها كأس ودورة كروي وقروي, تبدو كل عام بين الشباب وفتيان جونمبوقو – وغوبيلا – وغيديمغا – وسيرو – وغيرها من البلاد السونيكية والقاسونكية والبمبرية.

- عام بداية هذه الدورة الكروية:
بدأت هذه الدورة في عام 2004 م- وقد شارك فيها كثرة البلاد من مناطق المتوافرة منها: الفروق الجونمبوقي – والفروق غوبيلي – والنوادي الغيديمغي.

وشارك فيها عدة البلاد وهي كبلد كوروكولا- وبلد كابتي – وبلد غابو- وبلد ديالا.
كيفية بداية دورة سافاندو المباري:

- فإن أول التنظيم لهذه الدورة الكروي كانت في شهر الفبرائرعام 2004. على يد الأخ \ شيوندي تونكارا ومع بعض الإخوان وهم: الأخ \ لاجي آدم سي – والأخ \ يوسوبي سيصوقو – والأخ \ جابي كوليبالي – والأخ \ بوبا كوناتي, ومع كثرة الإخوان.

لدورتها الأولى سميت هذه النقطة لدورة * شيوندي تونكارا* ولكن مع الأسف لإحدى مؤتمر بين زعمائها, بدلت إسم هذه الدورة وأخذت إسما جديدا وهي: 

* جمعية الدورة حوض سافاندو* وهكذا أنشأت هذه الدورة الكروي المباري القروي الكارانكي سافاندي كوروكولي جونمبوقوي سونيكي . 

أهدافها:

كانت هدفها الأولى أن يقارن الطلاب والشباب الذين يأتون في العطلة الدراسية, لإدخال التعارف بينهم يعني الشباب والصبيان الذين تتجاوز سنينهم من – 8 سنة إلى 15 سنة, ولكن ذاك كانت سنتها الأولى.

ولسنتها الثانية أو سنتها القابل نظموها بين الشباب الذين جاوزت سنهم عشرين السنة, ولكن من جاوزت سنه عن ذلك سوف يلغي فلا يقابل.

لكن مع ذلك ننبأ أن باب هذه الدورة مفتوح للجميع وكل من يتمنى مشاركة فيها ومع فريقها المباري.
- دوراتها :

 فإن دورتها الأولى شاركت فيها أربع بلاد مع فروقهم وهي: كوروكولا – غابو – كابتي – انياميغا – وهي عام 2004 م دورتها الأولى.

تنبيها: أن هذه الدورة الأولى لقد إلتقى كوروكولا وكابتي في ضربة النهائي

ولكن الكأس كانت لنصيب بلد كوروكولا ولذا نقول *كوروكولا 2004* .

- وفي دورتها الثانية كانت في الشهر مارس عام 2005م, وقامت ذلك بين أربع بلاد يعني شارك فيها أربع فروق وهي : فريق كوروكولا – فريق غابو – فريق كابتي – فريق انياميغا – وفريق كنماقونو – فريق تاقوتلا- وفريق غانميرا .

فمنبها أيضا : أن بلدة كوروكولا تلقى أيضا مع بلد غابو غوبيلا في ضربة النهائي, ولكن الكأس كانت لنصيب فريق كوروكولا * كوروكولا 2005م*

- وفي الثاني من شهر أبريل عام 2006م – فهي كانت دورتها الثالثة التي نظمت بين الفروق المذكورة والجدد.

فإن بلد ديالا هو الجديد فيها في هذا العام الذي جاء فيها مشاركة لبلد غيرسيغاني متابعة لمدينة *كاي* وفريق بانايا وجالاني .

فإن بلد غابو غوبيلا فشلت في ضربة النهائي بين فريق حاورو ديالا , ونقول * ديالا 2006م* 

- التنظيم لدورة الرابعة – فهي سجلت لنهضة جمعية الدورة لحوض سافاندو – في 15- جانفي عام 2007م .

وفي هذا العام شاركت فيها عضو من البلاد الجونمبوقية الجديدة منها: بلدة سابوسيري سمبلا – بانايا – غانميرا – جالاني – كوروكولا – غابو – غوميرا – ديالا . 

ملاحظة: نرى أن بلد سابوسيري سمبلا وفريقها * النجم * كانت مثاليا في هذه الدورة الرابعة. 
* سابوسيري 2007م* 

تنبيها: أن فريق سابوسيري * النجم * إلتقى مع فريق بانايا في ضربة النهائي وكان ذاك في مضرب الكرة * ماما سرانغي* في غرب غابو غوبيلا. 

وذلك كان أول مجيئ فريق النجم فيها *النجم لسابوسيري* .

- الدورة الخامسة: كانت في 09 – أبريل عام 2008م .

وفي هذا العام ينبأنا بمجيئ أربع الفريق الجديد فيها وهي: غوري غوبيلا- وبلد فالايا – ومارينا جونمبوقو- وغوميرا – وخولو غوبيلا. 

وقد شارك فيها عدة بلاد منها: كوروكولا – كابتي – جالاني – غابو – سابوسيري – مارينا – غوري – فالايا- غوميرا – خولو – بانايا .

ونقول هنيئا وتهنيئا – لقد إلتقى بلد سابوسيري سمبلا فريقها النجم مع فريق كابتي في الضربة النهائي بمضرب الكرة * محمد الأمين درامي* في جالاني جونمبوقو. 

ولقد فازت بلدة كابتي فيها والكأس نصيبهم في عام 2008م .

لقد فازوا بهدفين وواحد * كابتي 2008م* .

- والدورة السادسة لهذا العام 2009م في شهر أبريل- شاركت فيها نفس البلاد لعام الماضي وجاءت الجدد فيها وهي :بلد موقويافرا.

ولقد فازت فيها بلد كوروكولا ملاقيا لفريق جالاني بهدف واحد لمضرب الكرة * ماما سرانغي* غابوغوبيلا . * كوروكولا 2009م*.  
ALIOU  GUNDO SI SAWANE


Chers frères amis et les supporteurs de tournoi lac saafando 
« Saafando soninké » .
C’était une partie regulierement sur notre future jeunesses.

Nous sommes les jeunes gabounké associés au noms de nos anciens héritages : « Diam et Gabou » reconnues par nos sages «Fodie dramane djikiné ghalokho  et Fodie moussa sy sawané ».
Cette régroupément s’appelle : (Associations des élèves et étudiants et les jeunes réssortissants de diam et gabou gopéla) a bamako.

Pour savoir beaucoup d’information sur nos régroupements kaarankoise veuilez nous écrire ou nous contacter sur cet adresse e_mail : jamuxaralenmu@yahoo.fr 

Aliousy2000@yahoo.fr 

Dans ce cas nous lançons nos sincère remerciement pour tous et toutes les partenaires et l’organisateurs de ce tournoi villageoise soninkiste.

Notre organisations est une fiérté pour nous meme, car les chercheurs nous cherchons partout.

O n daga kaara – o n daga saafando faasa.

O na saafando faasa doome.

Saafando ri o ku su ya da. 
Sooninkara renmu.

Veuilez benir pour cette jeunesse .

Vive le sports – vive le football – vive lac saafando.

                                                                            Amen .
Sécétaire général / Aliou goundo sy sawané.

